
ADMINISTRACION LOCAL

MUNICIPAL
RIBEIRA

Aprobacion definitiva do Regulamento de Participacion Cidada do Concello de Riveira
Ref/Secretaria Xeral/Juan Manuel Salguero del Valle

ANUNCIO DE APROBACION DEFINITIVA DO REGULAMENTO DE PARTICIPACION VECINAL DO CONCELLO DE RIVEIRA

O Pleno da Corporacion, na sesion ordinaria realizada o dia 29 de febreiro de 2016, aprobou de xeito definitivo o
Regulamento de Participacion Cidada do Concello de Riveira.

0 que se fai publico 6s efectos previstos no artigo 70.2 da Lei 7/85, de 2 de abril, reguladora das bases do réxime
local.

Riveira, 3 de marzo de 2016.
O alcalde-presidente

Asdo.: Manuel Ruiz Rivas

REGULAMENTO ORGANICO DE PARTICIPACION CIDADA DO CONCELLO DE RIVEIRA

EXPOSICION DE MOTIVOS

A participacion cidada é un dos puntos fundamentais da politica democratica dun pais e de cada un dos seus Munici-
pios. Esta participacion foi regulada en diferentes normas, desde a Constitucién Espanola de 1978, pasando pola Carta
Europea de Autonomia Local, a Lei 7/1985, de 2 de abril, e as Recomendacions do Consello de Ministros do Consello de
Europa.

A reforma introducida na Lei 7/1985, de 2 de abril, reguladora das bases do réxime local, a través da Lei 57/2003, de
16 de decembro, de medidas para a modernizacién do goberno local, impulsa os mecanismos de participacion cidada para
adaptala as regras de actuacion que se levan a cabo en Europa, tal e como manifestou en repetidas ocasions o Consello
de Europa.

O Concello de Riveira pretende impulsar e favorecer por todos 0s medios ao seu alcance a potenciacion da participa-
cién cidadan a xestién municipal, para isto se redactou o presente Regulamento.

Ao longo da historia democratica comprobouse que a participacion cidada se limitou as relaciéns entre o Concello como
ente administrativo e as asociacions vecinais, deixando a parte as iniciativas individuais dos cidadans. A nosa Constitucion
reconece o dereito a participar nos asuntos publicos, directamente ou por medio de representantes libremente elixidos en
eleccions periddicas de sufraxio universal; dereito a acceder en condiciéns de igualdade as funciéns e cargos publicos cos
requisitos que sinale nas leis.

O presente Regulamento estrutirase en catro grandes titulos, no titulo preliminar enuméranse e describense as fina-
lidades e obxectivos do Regulamento. No titulo | recéllense os dereitos dos cidadans, utilizase o termo «recollen» porque
estes dereitos estan xa garantidos e regulados nas leis e na Constitucion. Este Regulamento publicase para favorecer que
sexa conecido por todos os cidadans, achegandolles o seu contido. O titulo Il indica os medios para poner en funciona-
mento as consultas populares, mentres que o titulo Ill se dedica aos érganos de participacion cidada. O titulo IV regula os
distritos, o seu ambito territorial, os seus obxectivos, as suas funcions e a sua organizacion.

TITULO PRELIMINAR.-DISPOSICIONS XERAIS

ARTIGO 1. O Concello de Riveira, exercendo a potestade regulamentaria e de autoorganizaciéon que outorgan os artigos
4 e 20.3 da Lei 7/1985, de 2 de abril, reguladora das bases do réxime local, o artigo 24.b) do Real decreto 781/1986, de
18 de abril, polo que se aproba o texto refundido das disposicions legais vixentes en materia de réxime local, e o artigo 4 do
Real decreto 2568/1986, de 28 de novembro, polo que se aproba o Regulamento de organizacion, funcionamento e réxime
xuridico das entidades locais, regula a organizacién e o réxime de funcionamento de participacion cidada no seu municipio.

ARTIGO 2. O presente Regulamento ten por obxecto garantir o exercicio dos dereitos de participacion, regulando as
canles polas que estes se poden exercitar, promovendo a participacion e facilitando a mais ampla informacién sobre a sua
actividade.

ARTIGO 3. Os preceptos deste Regulamento aplicaranse preferentemente sempre que non vaian en contra de disposi-
cions de rango legal que sexan de obriga do cumprimento, tendo en conta que a Lei reguladora de bases do réxime local
ten caracter béasico, e, igualmente, os artigos 1, 2, 3.2, 12, 13, 14, 15, 16, 18, 22, inciso primeiro, 25, 26, 34, 48, 49, 50,
52,54, 56, 57,58, 59, 69 e 71 do Texto refundido de réxime local.

TITULO 1.-DOS DEREITOS DE PARTICIPACION CIDADA

CAPITULO 1.-DEREITO A INICIATIVA CIDADA

ARTIGO 4.-Dereito a iniciativa cidada.

4.1. A iniciativa cidada permite a calquera persoa promover acciéns ou actividades municipais, tales como:
a) Dereito a proporier a aprobacion de proxectos de regulamentos nos ambitos de competencia propios.

b) Dereito a propoier asuntos para a sua inclusién na orde do dia do Pleno municipal.

c) O dereito a solicitar ao Concello que faga determinada actividade de interese publico municipal comprometéndose
os solicitantes a achegaren medios econémicos, bens, dereitos ou traballo persoal.

4.2. Para formular a iniciativa cidada sobre propostas de aprobacion de proxectos ou regulamento sera de aplicacion
0 artigo 70 bis) apartado 2 da Lei 7/1985 de 2 de abril, reguladora das bases do réxime local,e tramitarase de acordo co
establecido polo Regulamento organico municipal, en ninglin caso poderan ser obxecto desta iniciativa normas reguladoras
de tributos ou prezos publicos. O Concello facilitara un modelo para a sua presentacion onde debera indicarse claramente
a proposta e, se fose posible, os motivos que a xustifican ou aconsellan.

4.3. Para efectuar propostas sobre asuntos que deban incluirse na orde do dia do Pleno e que non se refiran a iniciativa
prevista no apartado anterior, esixirase que sexa solicitado por un nimero de sinaturas non inferior ao 10% das indicadas

no mencionado artigo 70 bis) apartado 2 da Lei 7/1985 de 2 de abril. Cumprindo estes requisitos, o alcalde ou alcaldesa
resolvera a solicitude motivadamente nun prazo maximo de 15 dias.

4.4. A solicitude para que o Concello realice determinada actividade de interese publico municipal podera ser formulada
por calquera cidadan/a ou grupos de cidadans e cidadas mediante escrito que indique claramente que actuacion se pide
e que medios econdémicos e/ou persoais pensan achegar os peticionarios para colaborar na sua realizacion. No caso de
persoas menores de 16 anos 0s seus representantes legais deberan validar a peticién. O escrito ten que conter o nome
e apelidos da persoa asinante, o domicilio, o DNI ea sua sinatura. O érgano municipal competente comunicaralle ao peti-
cionario, nun prazo maximo de 45 dias, se € admitida a sua solicitude, indicando, en caso afirmativo, que actuaciéns ou
medidas se tomaran.

CAPITULO II.-DEREITO A INFORMACION

ARTIGO 5. E o dereito que tefien todas as persoas a seren informadas, previa peticién razoada, e de dirixir solicitudes &
Administraciéon Municipal en relacion con todos os expedientes e documentacién municipal, de acordo co previsto no artigo
105 da Constitucion, e a acceder aos arquivos publicos, segundo a normativa que rexe o procedemento administrativo
comdun.

ARTIGO 6. O Concello ten a obriga de informar a cidadania da sua xestion administrativa, a través dos medios de co-
municacion, ben sexa por medio de bandos, folletos, Internet, taboleiros de anuncios, paneis informativos e cantos outros
medios que se consideren que sexan necesarios.Neste senso, o Concello fard uso das posibilidades que ofrecen as novas
tecnoloxias para abrir novas canles de comunicacién con grupos politicos, asociacions e vecifnos interesados na accién
municipal, incluindo a creacién dun nimero telefénico de Atencién Cidada: o 010.

CAPITULO IIl.-DEREITO DE INTERVENCION NAS SESIONS PUBLICAS MUNICIPAIS

ARTIGO 7.1. As sesiéns do Pleno son publicas; non obstante, poderan ser secretos o debate ea votacion daqueles
asuntos que poidan afectar ao dereito fundamental ao honor, a intimidade persoal e familiar e a propia imaxe, aos que se
refire o artigo 18 da Constitucion, cando asi se acorde por maioria absoluta.

Non son publicas as sesions das Xuntas de Goberno nin a das Comisions Informativas.

ARTIGO 7.2. Cando algunha das asociacions ou entidades a que se refire o artigo 72 da Lei 7/1985, de 2 de abril,
desexe efectuar unha exposicién ante o Pleno en relacién con algin punto da orde do dia en cuxa previa tramitacién ad-
ministrativa intervinese como interesado, debera solicitarllo ao alcalde ou alcaldesa antes de convocarse a sesion e cos
mesmos requisitos formais que regulan a presentacidon de proposicions por parte dos grupos politicos municipais.

ARTIGO 7.3. Cando o Pleno do Concello trate dos asuntos sobre os cales se articulase a iniciativa prevista no artigo
7 deste Regulamento, comportara automaticamente o dereito de intervenciéon na sesién plenaria cos mesmos requisitos
formais que regulan a intervencién dos grupos politicos municipais.

ARTIGO 7.4. O Concello remitiralles as asociaciéns vecinais debidamente inscritas no Rexistro de Asociaciéns a orde
do dia dos plenos que se celebren,coa maior antelacion posible.

ARTIGO 7.5. Sen prexuizo do anterior, e tal como establece o art. 88.3 in fine do Real decreto 2586/86, de 28 de
novembro, polo que se aproba o Regulamento de organizacion, funcionamento e réxime xuridico das entidades locais,e
o art. 105.3 do Regulamento organico municipal do Concello de Riveira (BOP n.° 74, do 19 de abril de 2012) unha vez
levantada a sesién, a Corporacion pode establecer unha quenda de consultas polo publico asistentesobre temas concretos
de interese municipal.

Nestes casos, ainda que a sesion xa finalizase, correspondera ao alcalde dirixir as intervenciéns, e en consecuencia
dar a palabra e manter a orde.

Estas intervencions non figuraran na acta da sesién Plenaria, se ben pode redactarse un anexo ou redactarase unha
acta separada da sesion Plenaria ao respecto, ainda que non constara no libro de actas do Pleno.

CAPITULO IV.-DEREITO DE PETICION

ARTIGO 8. As peticions poden incorporar unha suxestion, unha iniciativa, unha informacion, expresar queixas ou su-
plicas. O seu obxecto, polo tanto, caracterizase pola stia amplitude e esta referido a calquera asunto de interese xeral,
colectivo ou particular. Agora ben, o seu caracter supletorio respecto aos procedementos formais especificos de caracter
parlamentario, xudicial ou administrativo obriga a delimitar o seu ambito ao estritamente discrecional ou graciable, a todo
aquilo que non deba ser obxecto dun procedemento especialmente regulado.

ARTIGO 9. P6édeo executar toda persoa natural ou xuridica, prescindindo da sua nacionalidade, pode exercer o dereito
de peticion ante o Concello, individual ou colectivamente, sen que do seu exercicio poida derivarse prexuizo ningun para
o peticionario. Non obstante, non resultardn exentos de responsabilidade quen con ocasién do exercicio do dereito de
peticion incorresen en delito ou falta.

As peticiéns poderan versar sobre calquera asunto ou materia comprendidos no ambito de competencias do Concello,
con independencia de que afecten exclusivamente ao peticionario ou sexan de interese colectivo ou xeral.

ARTIGO 10. As peticions formularanse por escrito, podendo utilizarse calquera medio, incluso de caracter electrénico,
que permita acreditar a suUa autenticidade, e incluirdn necesariamente a identidade do solicitante, a nacionalidade se a
tiver, o lugar ou o medio elixido para a practica de notificacions, o obxecto e o destinatario da peticion.

No caso de peticions colectivas, ademais de cumprir 0os requisitos anteriores, seran asinadas por todos os peticiona-
rios, debendo figurar, xunto a sinatura de cada un deles, o seu nome e apelidos.

ARTIGO 11. Recibido o escrito de peticién, o Concello procedera a comprobar a stdia adecuacién aos requisitos previstos
pola presente Lei, previas as dilixencias, comprobacions e asesoramento que estime pertinentes. Como resultado de tal
apreciacion debera declararse a sta inadmisién ou tramitarse a peticiéon correspondente.

ARTIGO 12. Se o escrito de peticién non reunise 0s requisitos establecidos ou non reflectise os datos necesarios coa
suficiente claridade, requirirase ao peticionario para que corrixa os defectos advertidos no prazo de quince dias co aper-
cibimento de que, se asi non o fixer, terase por desistido da sua peticion, notificdndose entén o su arquivo con expresion
de causa.

Asi mesmo, poderase requirir ao peticionario a achega daqueles datos ou documentos complementarios que obren no
seu poder ou cuxa obtencidén estea ao seu alcance e que resulten estritamente imprescindibles para tramitar a peticion. A
non achega de tales datos e documentos non determinara por si soa a inadmisibilidade da peticién, sen prexuizo dos seus
efectos na contestacion que finalmente se adopte.

ARTIGO 13. A declaracion de inadmisibilidade sera sempre motivada e debera acordarse e notificarse ao peticionario
nos corenta e cinco dias habiles seguintes ao de presentacion do escrito de peticion.

Cando a inadmision traia causa da existencia no Ordenamento Xuridico doutros procedementos especificos para a sa-
tisfaccion do obxecto da peticioén, a declaracion de inadmisién debera indicar expresamente as disposicions a cuxo abeiro
deba tramitarse, asi como o érgano competente para ela. Noutro caso, entenderase que a peticion foi admitida a tramite.

ARTIGO 14. Unha vez admitida a tramite unha peticion, o Concello estara obrigado a contestar e a notificar a contes-
tacién no prazo maximo de tres meses a contar desde a data da suUa presentacion. Asi mesmo podera, se asi o considera
necesario, convocar os peticionarios en audiencia especial.

A contestacién recollera, polo menos, os termos nos que a peticion foi tomada en consideracion por parte da auto-
ridade ou 6rgano competente e incorporara as razéns e motivos polos que se acorda acceder a peticion ou non facelo.
En caso de que, como resultado da peticion, se adoptase calquera acordo, medida ou resolucion especifica, agregarase
a contestacion.

CAPITULO V.-DEREITO DE AUDIENCIA

ARTIGO 15. Os interesados nun procedemento, unha vez que estea instruido este, e inmediatamente antes de redactar
a proposta de resolucion, porase de manifesto aos interesados ou aos seus representantes para que no prazo non inferior
a dez dias ou superior a quince poidan alegar e presentar os documentos e xustificacions que se estimen pertinentes.

ARTIGO 16. Considérase igualmente dereito a audiencia publica, a presentacion publica daquelas actuacions ou
xestions municipais de acciéns especialmente importantes para a vida municipal. Realizarase unha exposicion destas
e posteriormente iniciarase un debate entre o Concello e a cidadania. Recolleranse igualmente as propostas dos
cidadans.

Realizarse a audiencia publica polo menos [determinar o nimero de veces que se realizard; a norma
xeral é que se realice unha ou ddas veces ao ano].

CAPITULO VI.-AS CONSULTAS POPULARES

ARTIGO 17.1. O alcalde ou alcaldesa, previo acordo por maioria absoluta do Pleno, podera someter a consulta popular

aqueles asuntos da competencia propia municipal e de caracter local que sexan de especial relevancia para os intereses
dosvecinos, con excepciéndaFacenda Local.

ARTIGO 17.2. Poderan ser inscritas no Rexistro Municipal de Entidades e Asociacidéns de Participacion Cidadatédalas
asociacion sen afan de lucro legalmente constituidas que tefian como obxectivos a defensa, o fomento ou a mellora dos
intereses dos cidadans do municipio e, en particular, as asociacién de vecinos, de pais de alumnos, as entidades culturais,
deportivas, recreativas, xuvenis, sindicais, empresariais, profesionais e outras similares, que o seu ambito de actuacién
comprenda en todo caso o termo municipal ou parte deste e tefannel a sia sede social.

TITULO 11.-AS ASOCIACIONS E ENTIDADES CIDADAS
CAPITULO 1.-REXISTRO MUNICIPAL DE ENTIDADES CIDADAS

ARTIGO 18. O Rexistro Municipal de Entidades Cidadas sera unico para todas as asociacions, entidades, que cumpran
0s requisitos solicitados no artigo seguinte.

Por medio deste Rexistro, permitese reconecer todas as entidades podéndolles garantir o exercicio de dereitos que
regula este Regulamento, permitindolle conecer ao Concello o nimero de asociacions e entidades rexistradas que existen
na comunidade e coas que se debe contar para realizar as actividades de participacion cidada.

ARTIGO 19.1. As entidades que funcionen democraticamente, sen animo de lucro, poderan solicitar a inscricion no
Rexistro de Entidades, presentando a seguinte documentacion:

— Solicitude & Alcaldia.

- CIk

— Copia compulsada dos estatutos da asociacion, entidade...
— Domicilio ou sede social desta.

— Presuposto doano en curso.

— Certificado do nimero de socios, membros.

ARTIGO 19.2. As Entidades e Asociaciéns de Participacion Cidada Teran dereito a:
® Recibir informacién directa sobre 0s asuntos que sexan do seu interese.

® Facerpropostas sobre os asuntos que afecten aosseus intereses e aos dos seus representados, no ambito de
competencia municipal e nos termos establecidos nesteRegulamento, asi como o exercicio do Dereito de Peticion.

® Formar parte dos érganos de participacion cidada, de acordocodisposto no presente Regulamento.

® Facer uso dos medios publicos municipais, especialmente dos locaisSociais e parroquiais, paxina web do Concello,
boletins, etc, nascondiciéons que determine a Administracion Municipal.

® Participar na asignacion de medios e distribucion de axudas, de acordocos recursos orzamentarios que, se é o caso,
se efectuaran con criterios obxectivos de acordd a representatividade das entidades e asociacion nos termos esta-

blecidos na jnormativa local aoraespecto. En todo caso, os orzamentos do Concello incluirdn unha partida econémica
a tal fin.

® |nscribirse no Rexistro Municipal de Entidades e Asociaciéns de Participacion Cidada.

TITULO 11.-0S ORGANOS DE PARTICIPACION CIDADA

CAPITULO I.-OS CONSELLOS SECTORIAIS!

ARTIGO 20. Os érganos de participacion tefen un caracter consultivo e deliberante, unha funcién informativa e asesora
no ambito municipal, realizando aquelas propostas que considere adecuadas para favorecer a participacion cidada.

ARTIGO 21. Os consellos sectoriais tenen a finalidade de facilitar e canalizar a participacién dos cidadans nos diferen-
tes aspectos que tratan cada un deles. Os consellos sectoriais podense constituir arredor de temas concretos de interese,
como son axuventude, a cultura, osfestexos, o medio ambiente...

ARTIGO 22. Os acordos dos diferentes consellos sectoriais teran forma de informe ou proposta e non seran en ningun
caso vinculantes.

ARTIGO 23. O Pleno do Concello aprobara a composicién, organizacién e ambito de actuacion dos respectivos consellos
sectoriais que considere necesarios e adecuados para fomentar a participacion cidadan o ambito da sua creacion.

Os regulamentos organicos de organizacion e funcionamento dos consellos sectoriais deberanse aprobar de maneira
independente segundo o procedemento xeral marcado na Lexislacién de réxime local. Cada un dos Regulamentos debera
especificar as caracteristicas xerais que se aproban nos artigos 21 a 27 deste Regulamento.

[Como anexo a este Regulamento, introduciuse un Regulamento Organico do Consello Sectorial de Festexos].
ARTIGO 24. A composicién dos consellos sectoriais sera a seguinte:

— Polo presidente, que sera un membro da Corporacién, nomeado e separado libremente polo alcalde, que actuara
como enlace entre o Concello e o Consello.

— Por vogais:
a) Representantes da Corporacion Municipal.
b) Representantes de asociacions inscritas no Rexistro Municipal de Entidades relacionadas co sector.
¢) Representantes das institucions, asociacions, vinculadas coa area do Consello.
d) Un secretario [pode ser un funcionario, sen voto pero con voz].
ARTIGO 25.
Son funciéns dos consellos sectoriais as seguintes:
— Fomentar a proteccién ea promocién da calidade de vida dos sectores implicados.

— Asesorar ao Concello e colaborar con el no ambito do seu conecemento, presentando iniciativas, suxestiéns ou
propostas para favorecer o desenvolvemento da materia da sia competencia.

— Fomentar a participacion directa das persoas.

— Favorecer o asociacionismo e a colaboracion individual.

— Emitir informes sempre que estes sexan solicitados polo Concello nun aspecto concreto.

— Fomentar a aplicacion de politicas integrais encaminadas a defensa dos dereitos das persoas.

ARTIGO 26. Os consellos sectoriais reuniranse ordinariamente unha vez cada tres meses, remitindose acta de todas
as reuniéns aos membros do consello e ds entidades relacionadas co sector.

CAPITULO I1.-0S DISTRITOS

ARTIGO 27. Coa finalidade de favorecer e facilitar o acercamento da poboacién aos asuntos locais, tratando de mellorar
a eficacia dos servizos publicos, que teran o caracter de 6rganos territoriais de xestion desconcentrada e cuxa finalidade
sera a mellor xestibndos asuntos da competencia municipal e facilitar a participacion cidadan o respectivo ambito territorial.

ARTIGO 28. O Pleno do Concello podera acordar a creacion de xuntas municipais.

1 En virtude do artigo 139.2 do Real Decreto 2568/1986, de 28 de novembro, polo que se aproba o Regulamento de Organizacién, Funcio-

namento e Réxime Xuridico das Entidades Locais, o funcionamento dos Consellos Sectoriais rexerase polo disposto nos Acordos plenarios
que os establezan.

Pagina7/ 10

Nimero de anuncio 2016/1639



BOLETIN OFICIAL DA PROVINCIA DA CORUNA BOLETIN OFICIAL DE LA PROVINCIA DE A CORUNA

Jueves, 10 de marzo de 2016 ¢ Niimero 47

— Polo presidente, que serd un membro da Corporacién, nomeado e separado libremente polo alcalde, que actuara
como enlace entre o Concello e o Consello.

— Por vogais:
a) Representantes da Corporacion Municipal.
b) Representantes de asociaciéns inscritas no Rexistro Municipal de Entidades relacionadas co ambito territorial.
c) Un secretario [pode ser un funcionario, sen voto pero con voz].

ARTIGO 29. As Xuntas de Distrito reuniranse ordinariamente unha vez cada tres meses, remitindose acta de todas as
reuniéons aos membros desta e as entidades relacionadas co ambito territorial.

DISPOSICIONS ADICIONAIS

PRIMEIRA. O Concello promovera a elaboraciéon dunha Carta Cidada que axude a clarificar, difundir e utilizar os medios
adecuados para o mellor exercicio dos dereitos cidadans de informacién, consulta, asociacion, reunién e participacion.

SEGUNDA. O Concello promovera a elaboracién dun plan de participaciéon para mellorar a organizacién municipal e
facela mais permeable as iniciativas cidadas, facilitar a celebracién de xuntanzas parroquiais e favorecer a estruturacion e
consolidacién do tecido asociativo, asi como o interese pola cidadania de intervir na mellora de Riveira.

TERCEIRA. O Concello promovera a elaboraciéon dun plan para o fomento do asociacionismo coa finalidade de facilitar
instrumentos que melloren a estrutura e a actividade das asociacions da cidade e fomenten a incorporacién e implicacion
de mais persoas no tecido asociativo.

CUARTA. O Concello elaborard un plan de comunicacién para regular o funcionamento dos medios de comunicacion
locais de titularidade municipal e a sua coordinacién para garantir unha mellor informacién cidada.

QUINTA. O Concello promovera a elaboracién dun Plan de usos dos equipamentos civicos, sociais, culturais e deportivos
para facilitar o mellor exercicio dos dereitos de reunién, asociacién e participacion.

SEXTA. O Concello promovera as actuacions necesarias para facilitar o exercicio dos dereitos de informacién, consulta,
reclamacion e participacion nos organismos autbnomos e nas empresas publicas municipais.

SETIMA. A aparicién de novos modelos, experiencias ou sistemas que favorezan a participaciéon poderan ser incorpora-
dos, por proposta da Comisiéon Mixta, polo/a alcalde/sa, a non ser que supofian modificacién deste regulamento, en cuxo
caso debera ser aprobado polo Pleno da Corporacion.-

DISPOSICION DERROGATORIA

Quedan derrogadas cantas normas municipais, acordos ou disposicions, contradigan o establecido no presente
Regulamento.

DISPOSICION FINAL

O presente Regulamento entrara en vigor unha vez publicado o seu texto integro no Boletin Oficial da Provincia da
Coruna e transcorra o prazo previsto no artigo 65.2 da Lei 7/1985, de 2 de abril, por remision do disposto no artigo 70.2
da dita lei.

ANEXO |.-REGULAMENTO ORGANICO REGULADOR DA ORGANIZACION E FUNCIONAMENTO DO CONSELLO SECTORIAL DE
FESTEXOS

CAPITULO I.-NATUREZA E OBXECTIVOS

ARTIGO 1. De conformidade co disposto nos artigos 130 e 131 do Real decreto 2568/1986, de 28 de novembro, polo
gue se aproba o Regulamento de organizacion, funcionamento e réxime xuridico das entidades locais, € no Regulamento
organico municipal de participacion cidada, constitiese o Consello Sectorial de Festexos, como 6rgano de participacion
sectorial, que forma parte dos érganos complementarios do Concello.

ARTIGO 2. Este Consello Sectorial de Festexos ten como obxectivos favorecer e facilitar a participaciéon dos cidadans do
municipio na organizacion das diferentes festividades que nel se celebran. Este 6rgano ten caracter consultivo, e 0s seus
informes non seran vinculantes para o Concello, non obstante, seran tidos en conta nas ditas organizacions.

CAPITULO II.-ESTRUTURA ORGANICA, COMPOSICION E FUNCIONS

ARTIGO 3. Composicién do Consello Sectorial de Festexos.
— O presidente: [O alcalde ou concelleiro/a delegado/a de festexos].
— Vogais:

e Un representante da Asociacion

* Un representante da Asociacion .

* Un representante da Asociacion .

* Un representante da Asociacion de Comerciantes

* Un representante da Asociacion de Maiores

* Un representante de Asociacion de Amas de Casa
* Un representante de Asociacion de Xuventude
— Secretario: actuara como tal o secretario da Corporacion [podera delegar as suas funciéns nun funcionario municipal].

[Debera nomearse de conformidade coas necesidades e as asociacions... existentes no municipio].

ARTIGO 4. Son funciéns do Consello Sectorial de Festexos:

— Presentar suxestions en relaciéon cos festexos que se vaian celebrar no municipio, durante todo o ano, tanto nas
festas maiores que se celebran no mes de coma nas festas menores.

— Asesorar ao Concello e colaborar con el en materia de festexos e cultura.

— Elaborar un programa provisional das festas, que sera remitido xunto cun informe de todas as actuacions que se
propofnen ao Concello para o seu debate e aprobacion final

— Proponer soluciéns aos problemas que formule o Concello sobre os festexos.

— Colaborar no contacto cos grupos, empresarios, representantes, que van organizar as actuaciéns durante as festas
patronais.

— Promover a constitucion de asociaciéns no municipio e de convenios entre as asociaciéns para potenciar as festas
tanto entre as persoas do municipio como para darlles publicidade féra.

— Promover a realizacion, edicion de folletos, revistas, sobre as festas e os seus programas.
— Informar aos vecinos e cidadans dos acordos do Concello en materia de festexos.

— Aquelas outras funciéns que lle sexan outorgadas polo Pleno do Concello.

CAPITULO II.-REXIME DE SESIONS E ADOPCION DE ACORDOS

ARTIGO 5. O Consello Sectorial de Festexos reunirase ordinariamente unha vez cada tres meses, previa a correspon-
dente convocatoria que realizara o presidente. Poderanse reunir extraordinariamente cada vez que o considere oportuno a
Presidencia ou unha terceira parte dos membros do pleno.

As convocatorias deberan realizarse cunha antelacion minima de dias habiles, no caso das ordinarias e de
no caso das extraordinarias.

ARTIGO 6. Os acordos seran tomados por maioria simple dos membros asistentes.

ARTIGO 7. No non previsto neste Regulamento seran aplicables as regras xerais para o Pleno do Concello.
CAPITULO IV.-REXIME DE DEREITOS E DEBERES DOS MEMBROS DO CONSELLO

ARTIGO 8. Son dereitos dos membros do Consello:
— Asistir as reunions tanto ordinarias coma extraordinarias que se celebren.

— Proponer actuacions en relaciéon con festexos municipais, € durante os rogos e preguntas de todas as reuniéns.

ARTIGO 9. Son deberes dos membros do Consello:

— Asistir as reunioéns que se celebren.

— Proponer aquelo que se considere mellor para o, municipio, absténdose de realizar achegas que lle favorezan de
maneira persoal.

DISPOSICION TRANSITORIA

0 acordo do Pleno no que se constittia este Consello Sectorial de Festexos debera de celebrarse no prazo maximo de
mes.

DISPOSICION FINAL

O presente Regulamento entrara en vigor unha vez publicado o seu texto integro no Boletin Oficial da Provincia da

Coruna e transcorra o prazo previsto no artigo 65.2 da Lei 7/1985, de 2 de abril, por remision do disposto no artigo 70.2
da antedita lei.

Dilixencia que practico eu, o secretario xeral do Concello de Riveira, para dar fe de que o presente Regulamento foi
aprobado definitivamente polo Pleno da Corporacién na sesion ordinaria realizada o dia 29 de febreiro de 2016.

Riveira, 1 de marzo de 2016.
O secretario xeral

Asdo.: Juan Manuel Salguero del Valle

2016/1639

